К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса социальнӧй навигатор” портал йылысь
“Канму да муниципальнӧй услугаяс сетӧмсӧ котыртӧм йылысь” Федеральнӧй оланпас серти да челядя семьяяслы социальнӧй отсӧг мераяс, социальнӧй гарантияяс да мынтӧмъяс йылысь Коми Республикаса олысьяслы паськыда юӧртӧм могысь Коми Республикаса Веськӧдлан котыр шуис:
1. Лӧсьӧдны да пыртны уджӧ “Коми Республикаса социальнӧй навигатор” портал (водзӧ – Портал).
2. Индыны Порталлысь домен нимъяс “Ӧтуввез” юӧртан да телекоммуникация везйын: semya.rkomi.ru, семья.ркоми.рф.
3. Вынсьӧдны “Коми Республикаса социальнӧй навигатор” портал йылысь положение содтӧд серти.
4. Индыны:
а) Коми Республикаса удж, уджӧн могмӧдан да социальнӧя доръян министерствоӧс – Порталса медшӧр администраторӧн, коді кывкутӧ Портал лӧсьӧдан, ӧніяӧдан (сӧвмӧдан) да вӧдитчан уджсӧ ладмӧдӧмысь;
б) “Юӧртан технологияяс шӧрин” Коми Республикаса канму асшӧрлуна учреждение – Порталса техническӧй администраторӧн, коді кывкутӧ Портал техническӧя нуӧдӧмысь да юӧр видзӧмысь;
в) Коми Республикаса Юралысьлысь Администрация – Портал техническӧя нуӧдӧм котыртӧмысь кывкутысьӧн.
5. Коми Республикаса олӧмӧ пӧртысь власьт органъяслы, кодъяс збыльмӧдӧны Коми Республикаын челядя семьяяслы социальнӧй отсӧг мераяс сетӧм вылӧ уджмогъяс, асланыс уджмогъяс серти лӧсьӧдӧны позянлун пыртавны юӧръяссӧ Порталӧ да видзӧдны Порталын юӧръяс йӧзӧдӧм бӧрся.
6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республика мутасын социальнӧя доръян, торъя категория гражданалы социальнӧй отсӧг сетан, канму демография политика збыльмӧдан юкӧнын ӧтувъя канму политика нуӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
7. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр 



            Г. Рубцова
Сыктывкар 
2020 вося косму тӧлысь 15 лун 
170 № 
ВЫНСЬӦДӦМА
Коми Республикаса Веськӧдлан котырлӧн
2020 во косму тӧлысь 15 лунся 170 №-а шуӧмӧн
(содтӧд)
“Коми Республикаса социальнӧй навигатор” портал йылысь
ПОЛОЖЕНИЕ
1. Панас
1.1. “Ӧтуввез” юӧртан да телекоммуникация везйын “Коми Республикаса социальнӧй навигатор” портал (водзӧ – Портал) лӧсьӧдсьӧ сы могысь, медым Коми Республика мутасын челядя семьяяслы вӧлі позянлун тӧдмасьны социальнӧй отсӧг мераясӧн.
1.2. Портал отсӧгӧн Коми Республика мутасын челядя семьяяслы социальнӧй отсӧг мераяс йылысь юӧрӧн тӧдмасьны вӧчӧны восьсаӧн да став йӧзлы судзсянаӧн.
1.3. Портал збыльмӧдӧ татшӧм могъяс:
а) сетӧны Коми Республика мутасын челядя семьяяслы социальнӧй отсӧг мераяс йылысь юӧр;
б) юӧртӧны Коми Республика мутасын челядя семьяяслы социальнӧй отсӧг мераяс сетан условиеяс йылысь;
в) анкетируйтӧм бӧрын бӧрйӧны социальнӧй отсӧг мераяс.
2. Портал лӧсьӧдӧмын да уджӧдӧмын участвуйтысьяс,                     налӧн уджмогъяс
2.1. Порталса шӧр участвуйтысьясӧн лоӧны:
а) Порталса медшӧр администратор; 
б) Порталса техническӧй администратор;
в) Порталса администраторъяс;
г) юӧрӧн могмӧдысьяс.
2.2. Порталса медшӧр администратор кывкутӧ Портал лӧсьӧдан, ӧніяӧдан (сӧвмӧдан) да вӧдитчан удж ладмӧдӧмысь.
Порталса медшӧр администраторлӧн уджмогъяс:
1) ладмӧдны Портал лӧсьӧдан, сӧвмӧдан да уджӧдан процессӧн ӧтув юрнуӧдӧмсӧ да методическӧя веськӧдлӧмсӧ;
2) примитны да видлавны Портал администраторъяссянь Портал дорӧ доступ серти, Портал удж либӧ сійӧс ӧніяӧдӧм серти воӧм вӧзйӧмъяссӧ татшӧм вӧзйӧмъяс воан лунсянь 10 уджалан лун чӧжӧн;
3) сетны видлалӧм-лӧсьӧдӧм вылӧ Порталса техническӧй администраторлы ошкӧм вӧзйӧмъяс серти Портал ӧніяӧдӧм (сӧвмӧдӧм) вылӧ дасьтӧм функциональнӧй корӧмъяссӧ, Портал дорӧ доступ вылӧ заявкаяссӧ татшӧм вӧзйӧмъяссӧ воан лунсянь 20 уджалан лун чӧжӧн;
4) пыртны Порталӧ Коми Республика мутасын челядя семьяяслы ӧнія социальнӧй отсӧг мераяс йылысь юӧр, кутшӧмӧс юӧрӧн могмӧдысьяс сетӧны лӧсялана юӧр воӧм бӧрын 5 уджалан лунысь оз сёрджык.
2.3. Порталса техническӧй администратор кывкутӧ Портал техническӧя нуӧдӧмысь да юӧр видзӧмысь.
Порталса техническӧй администраторлӧн уджмогъяс: 
1) уджӧдны Порталсӧ уджтас да техника боксянь;
2) лӧсьӧдны техника боксянь позянлун Коми Республика мутасын челядя семьяяслы ӧнія социальнӧй отсӧг мераяс йылысь юӧрсӧ чукӧртӧм, обработайтӧм, видзӧм вылӧ да Порталын лӧсялана юӧрсӧ босьтӧм вылӧ оланпастэчаслысь юӧр видзан корӧмъяссӧ тӧд вылын кутӧмӧн;
3) лӧсьӧдны да вежны Порталлысь юкӧдъяс Порталса медшӧр администраторкӧд сӧгласуйтӧмӧн;
4) пыртавны юӧръяс Порталлӧн юкӧдувъясӧ тайӧ Положение дорӧ содтӧд серти;
5) Портал ӧніяӧдӧм (сӧвмӧдӧм вылӧ) лӧсьӧдны техническӧй заданиеяс Порталса медшӧр администраторӧн сетӧм фукциональнӧй корӧмъяс подув вылын;
6) котыртны да вӧчны уджъяс техническӧй заданиеяс серти Портал ӧніяӧдӧм (сӧвмӧдӧм) вылӧ;
7) Портал уджӧдӧмын участвуйтысьяслы Порталӧн вӧдитчӧм вылӧ лӧсьӧдны организационнӧй да методология боксянь позянлун Коми Республика мутасын челядя семьяяслы ӧнія социальнӧй отсӧг мераяс йылысь юӧр пыртігӧн да сылӧн функцияясӧн вӧдитчигӧн;
8) лӧсьӧдны техника боксянь позянлун Порталлысь мукӧд порталкӧд, сайткӧд юӧрӧн ӧта-мӧдкӧд йитчӧм вылӧ.
2.4. Порталса администраторъясӧн лоӧны Коми Республикаса олӧмӧ пӧртысь власьт органъяс, кодъяс Коми Республика мутасын Коми Республикаса республиканскӧй сьӧмкуд сьӧм тшӧт весьтӧ сетӧны челядя семьяяслы социальнӧй отсӧг мераяс.
Порталса администраторъяслӧн уджмогъяс:
1) ассьыс канму уджсӧ збыльмӧдігӧн пыртны Порталӧ Коми Республика мутасын челядя семьяяслы ӧнія социальнӧй отсӧг мераяс йылысь тӧдчана юӧрсӧ лӧсялана юӧр выльмӧдан лунсянь 5 уджалан лунысь оз сёрджык;
2) кутчысьны оланпастэчаслӧн юӧр видзан корӧмъясӧ.
2.5. Юӧрӧн могмӧдысьясӧн лоӧны:
1) канму учреждение – Россия Федерацияса пенсия фондлӧн Коми Республикаын юкӧн;
2) канму учреждение – Россия Федерацияса социальнӧя страхуйтан фондлӧн Коми Республикаын дінму юкӧн.
Юӧрӧн могмӧдысьяс ассьыныс канму уджмогъяссӧ збыльмӧдігӧн лӧсьӧдӧны Коми Республика мутасын челядя семьяяслы ӧнія социальнӧй отсӧг мераяс йылысь юӧр да кутӧны индӧм юӧрсӧ ӧнія кадлы лӧсялӧмӧн сы могысь, медым сетны индӧм юӧрсӧ Порталса медшӧр администраторлы.
Юӧрӧн могмӧдысьлӧн уджмогъяс:
1) Коми Республика мутасын челядя семьяяслы ӧнія социальнӧй отсӧг мераяс йылысь юӧрӧн веськӧдлыны да выльмӧдны тайӧ Положение дорӧ содтӧдлӧн 2 пункт серти;
2) сетны Коми Республика мутасын челядя семьяяслы ӧнія социальнӧй отсӧг мераяс йылысь тӧдчана юӧрсӧ Порталса медшӧр администраторлы. Сэк, кор индӧм юӧрсӧ выльмӧдӧны, сійӧс выльмӧдан лунсянь 5 уджалан лунысь оз сёрджык ыстӧ сійӧс Порталса медшӧр администраторлы, сы лыдын Порталса медшӧр администраторлӧн корӧм серти.
2.6. Порталӧн вӧдитчигӧн став участвуйтысьлы оз позь:
1) сетны Коми Республика мутасын челядя семьяяслы ӧнія социальнӧй отсӧг мераяс йылысь абу стӧч юӧр;
2) пыртны Порталӧ Коми Республика мутасын челядя семьяяслы ӧнія социальнӧй отсӧг мераяс йылысь абу стӧч юӧрсӧ;
3) лэдзны бокӧвӧй йӧзӧс Портал дорӧ, кодъяслӧн та вылӧ инӧдыс абу;
4) вӧчны сэтшӧмторъяс, кутшӧмъяс торкӧны Порталлысь зумыд уджсӧ, чинтӧны Порталын юӧр видзӧмлысь веськыдлунсӧ, да мукӧд падмӧдана вӧчӧмторъяс.
2.7. Порталын став участвуйтысьыс кывкутӧ тайӧ Положениеӧ кутчысьӧмысь.
2.8. Юӧр меститӧм могысь Порталӧн вӧдитчыны позянлунсӧ индӧ Порталса медшӧр администратор система дорӧ доступсӧ сӧгласуйтӧмӧн.
2.9. Мортыс, коді кывкутӧ Коми Республика мутасын челядя семьяяслы ӧнія социальнӧй отсӧг мераяс йылысь колана юӧр лӧсьӧдӧмысь да Порталса медшӧр администраторлы ас кадӧ сетӧмысь, индыссьӧ юӧрӧн могмӧдысьлӧн тшӧктӧдӧн.
2.10. Мортыс, коді кывкутӧ Коми Республика мутасын челядя семьяяслы ӧнія социальнӧй отсӧг мераяс йылысь колана юӧрсӧ Порталӧ ас кадӧ меститӧмысь, индыссьӧ Порталса администраторлӧн тшӧктӧдӧн.
“Коми Республикаса социальнӧй навигатор”                                портал йылысь положение дорӧ

